
Agahiyên ji bo dê û bavên xwendekarên xwendegehên 
piştî dibistana serate 

Dê û bavên hêja,
Weliyên hêja,

Zaroka diçe sinifa çaremîn (4.) ya dibsitana serate (Grunschule) 
sala pêşiya me divê biçe dibsitanek bilindtir. 

Ev broşur di der heqê formên dibistanan de û herweha mijarên 
bi vê yekê ve girêdayî agahiyan dide we, da ku hun karibin bibin 
xwedî qenaetekê.



Mecburiyeta Dibistanê
Qanûn li ser her zarokekê ferz dike ku ew bi kêmayî 10 salan 
biçe dibistanê. Zarok pêşiyê diçe Dibistana Serate (Grundschu-
le) piştî wê divê şeş salên dinê jî biçe dibistanek bi gelemperî 
perwerdê dide. 

Paşê jî mirov mecbur e heta 18.saliya xwe yan biçe lîseyê yan jî 
dibistanek meslekî.

Dibistanên Piştî Grundschule (Dibistana Serate) 
Dibistanên piştî dibistana serate ev in:

| Hauptschule (Dibistana bingehîn)
| Realschule (Dibistana navîn)
| Gymnasium (Lîse)
| Gesamtschule (Dibistana tevayî)

Ji bo hilbijartina dibistanek nû bi mamostê/mamosta dibistana 
serate ya zaroka xwe bişêwirin. Mamostê/mamosta zaroka we di 
karneya nîvsala sinifa 4. de dibistanekê ji bo zaroka we pêşniyar 
dike. Halweha dema hün serba Zaroken xwe Dıbistaneki weki 
dın dıxwazin, wi deme hün bısere xwe wi qêrare dıkarin bıdin.

| Hauptschule (Dibistana bingehîn)  
Dibistana bingehîn ji sinifa 5. heta sinifa 10. (dereca duyem I) e. 
Ev dibistan perwerdeya bingehîn ya bi kêmanî xwendekar ji bo 
xwendegehek meslekî amade dike, dide. Hemû xwendekarên 
ku sinifa 4. ya dibistana serate serkevtî bidawî kirine, dikarin biçin 
dibistana bingehîn.

Mecburiyeta Dibistanê
Dibistanên Piştî Grundschule (Dibistana Serate) 

| Realschule (Dibistana navîn) 
Dibistana navîn ji sinifa 5. heta 10. (dereca duyem I) e. Dibistana 
navîn perwerdeyek berfirehtir û ji bo amadeyiya xwendegehek 
meslekî ya kualîfîkasyona wê bilindtir, dide. Hemû xwendekarên 
ku sinifa 4. ya dibsitana serate serkevtî qedandine û ji aliyê 
dibistana serate ji bo wan dibistana navîn hatiye tewsiyekirin, 
dikarin biçin dibistana navîn.

| Gymnasium (Lîse)  
Lîse niha ji duyem I êdî ji sinifa 5. heta sinifa 9. û dereca duyem II 
ji sinifa 10. heta ya 12. e.
Di Lîseyê de perwerdeyek kûr û gelemper tê dayîn û xwende-
kar ji bo xwendina bilind tê amadekirin (Abitur). Xwendekarê 
Abitur dike, dikare biçe xwendegehek bilind (Fachhochschule 
yan jî Unîversîte) û dikare di demek kurt de perwerdeya meslekî 
bibîne.
Hemû xwendekarên ku sinifa 4. ya dibistana serate serkevtî qe-
dandine û ji aliyê dibistana serate ji bo wan Lîse hatiye tewsiye-
kirin, dikarin biçin Lîseyê.

| Gesamtschule (Dibistana tevayî) 
Gesamtschule (Dibistana tevayî) ji sinifa 5. heta sinifa 10. (dereca 
duyem I) û ji dereca bilind ya Lîseyê (dereca duyem II) niha ji 
sinifa 11. heta sinifa 13. pêk tê. Di Dibistana tevayî de dibistana 
bingehîn, dibistana navîn û Lîse tevî hev in. Ew xwendekarên 
ku ji aliyê serkevtinê dereceya wan cuda ne, digre. Demek dirêj 
ne diyar e dê xwendekar xwendinek bingehîn ya navîn yan jî ya 
di dereceyek bilind de bike. Di xwendegehên tevayî de zarok 
li gora serkevtinên xwe li gel yên dinê di kursên bingehîn û 
kursên berfireh de ders dibînin.

Dibistanên Piştî Grundschule (Dibistana Serate) 



Dereceyên ceribandinê û guhertina dibistanê
Sinifên 5. û 6. yên dibsitana bingehîn, dibistana navîn û Lîseyê 
dereceya ceribandinê ne. Di van her du salên ceribandinê de 
mamoste zanebûn, huner û qabiliyeta zarokan dişopînin û 
wan teşwîq dikin. Di van her du salên dereceya ceribandinê de 
xwendekar ji sinifa 5. rasterast derbasî sinifa 6. dibin.

Di dawiya sinifa 6. de dibsitan, di derbarê derbasbûn yan jî ne 
derbasbûna xwendekar ya sinifa 7. biryar dide. Heger zarok 
derbasî sinifa 7. ne be, mecbur e sinifa 6. dubare bike. Lê di 
heman demê de biryar tê dayîn, dê zaroka we dikare li vê 
dibistanê bimîne yan jî lazim e biçe dibistaneka dinê. Heger 
dibistan, guhertina dibsitanê pêwist bibîne, dê û bavan agahdar 
dike û wan ji bo şêwrê vedixwîne.

Di dibistana navîn (Realschule) de guhertina dibistanê heta 
sinifa 9. jî mumkin e.

Qedandina Dibsitanê ya Dereca Duyem I

Qedandina Dibsitanê ya Dereca Duyem I
Sinifên 5. û heta 10. yên Dibistana bingehîn (Hauptschule), 
Dibistana navîn (Realschule), Lîse (Gymnasium) û Dibistana 
tevayî (Gesamtschule) weka dereca duyem I tên binavkirin.

Qedandina (bidawîanîn) dereca duyem I ji bo hemû dibistanên 
domahîk (piştî Grundschule) dikarin werin bidestxistin.

Bidawîanînên dereca duyem I ev in:

| Bidawîanîna Dibistana bingehîn (Hauptschule) piştî sinifa 9.; 
Ev dikare di hemû dibistanan de piştî derbasbûna sinifa 10. bê 
bidestxistin.

| Bidawîanîna Dibistana bingehîn (Hauptschule) piştî sinifa 10.;
Ev dikare di hemû dibistanan de piştî sinifa 10. bê bidestxistin.

Li Dibistanên bingehîn mirov vê bidawîanînê piştî serkevtina 
sinifa 10. tîpa A bidest dixe. Giraniya dersên sinifa 10. ji bo tîp A 
dersên ilmê tabiî (xwezayî) û dersên xebatê ne.

|	Dereca bilind ya li gor beşan 
	 (bidawîanîna xwendegeha navîn-Realschule-); 
Dereca bilind ya li gor beşan dikare di hemû dibistanan de piştî 
sinifa 10. bê bidestxistin.

Di Dibistana bingehîn de mirov piştî serkeftina sinifa 10. dereca 
bilind ya li gor beşan, bi tîpa B û giraniya dersên weka Almanî, 
Matematîk û Îngilîzî tîpa B werdigre.

Dereceyên ceribandinê û guhertina dibistanê



|	Dereca bilind ya li gor beşan ya bi mafê derbasbûna dereceya 
	 bilind ya Lîseyê: 
Xwendekarên di dibistana bingehîn (Hauptschule) (sinifa 10. 
tîpa B) yan jî Dibistana navîn (Realschule) sinifa 10. de bi kêmayî 
di zikhev de xwedî notên 3 (sê) bin, dikarin derbasî dereca bilind 
ya Lîseyê bibin. Xwendekarên Dibistana tevayî (Gesamtschule) 
dikarin derbasî dereca bilind ya Lîseyê bibin heger bi kêmayî di 
sê kursên berfireh de xwedî notên 3 (sê) bin û di beşa serate û 
beşa hilbijartî ya dersa mecburî de xwedî notên baş (2) bin û di 
dersên dinê de jî bi kêmayî xwedî notên 3 (sê) bin. 

Qedandina Dibsitanê ya Dereca Duyem I

Dibistanên Roja Sax
Dibistanên tevayî (Gesamtschule), gelek Dibistanên bingehîn 
(Hauptschule) û hin Dibistanên navîn (Realschule) û Lîse dibi-
stanên roja sax in. Ev dibistan derfetê didin xwendekarên xwe 
li gel sibehan, piştî nîvro jî heta seat 16:00 beşdarî dersan bibin, 
li Dibistanê fêr bibin, bi xwe bixebitin û wexta xwe ya vala jî bi 
awayek qenc li dibistanê derbas bikin. Ev yek derfeta tedbîrên 
teşvîqê û herweha çêkirina dersên divê li malê bên çêkirin jî 
rehet dike.

Teşwîqa Taybet ya Pedagojîk
Xemu xwêndekarên ji sebebê Astêngderiyekê anjî ji sebebekê 
qêlsiye u biçare fêrbûnê jı evra  pêwîsthebûneki gelek mezin 
jıbo fêrbûnê heye, le disa  muhtacî alîkariyêki gelek mezinin 
dema derkêve hole nexweşiye, serba wi, ev gere jı aliyê peda-
gojîk bı taybetî lı wan piştgirî têkın. Teşwîq û alîkariya taybêt ya 
pedagojîk dıkaren ev Zarokana xemu bıhevra dı dersa hevbeş, 
ya bı zarokên ne astengder anjî dı Dibistanên teşwîqêde bı cîh 
bên u alikari bıgren. Lı ser serlêdana Dê û Baven Zarokan, bı sere 
xwe dıkaren qêrare bıdinku, ka kijan Dıbistan serba Zarokan 
wana zede başe, le bêwi, Zaroken astengderiyen u qêlsiyen 
wana hene u jı wanara fêrbûn lazime teşwîqa taybet ya pedago-
jîk bê bicîhanîn. Jıbo vê yekê pêwistî bıgre jı aliye  pedagojiyen 
xususi têne bısere xwe, anji bı malbata xwêra.

Dibistanên Roja Sax
Teşwîqa Taybet ya Pedagojîk



Îmkana Fêrbûna Ziman

| Dersa zimanê biyanî (ecnebî)
Di Dibistana bingehîn (Hauptschule) de ji sinifa 5. pê ve dersa 
Îngilîzî tê dayîn.
	
Di Realschuleyê de ji sinifa 5. û pê ve dersa Îngilîzî weka yekemîn 
zimanê biyanî, ji sinifa 6. pê ve Frensî weka dersa duyemîn 
zimanê biyanî tê dayîn. Realschuleyek heye ku ji sinifa 5. pê ve bi 
zimanê Almanî û Îngilîzî perwerde dike.
	
Di Lîseyê (Gymnasium) de ji sinifa 5. û pê ve weka yekem 
zimanê biyanî bi Îngilîzî, Latînî yan jî Frensî ders tê dayîn. Ji sinifa 
6. pê ve zimanek din yê biyanî mecburî ye. Li hin Lîseyan ji sinifa 
5. û pê ve bi du zimanan ders tên dayîn (weka; Almanî-Îngilîzî, 
Almanî-Frensî, Almanî-Îtalî yan jî Almanî-Tirkî)
	
Di Gesamtschulê de ji sinifa 5. û pê ve dersa Îngilîzî weka 
yekemîn zimanê biyanî tê dayîn. Ji bo dereca dibistana bilind 
(Abitur) bi kêmayî zimanek din yê biyanî mecburî ye. Xwende-
kar dikare di Gesamtschuleyê de di sinifa 6. yan jî sinifa 8. yan 
jî piştî derbasbûna Lîseyê (Gymnasium) ya dereca bilind dest 
bi zimanê duyemîn yê biyanî bike. Serba wi, gere Zaroken we 
testa Ceribandınazıman bıde. Malumat u Bersiv serba wi mesele, 
Dıbistana zaroken wê dıde wê.

|	Dersa zimanê welatê zarok jê tê 
	 (berê weka dersa zimanê zikmakî MSU dihate binavkirin). 
Muhîm e ku zarok zimanê welatê malbata wî jê tê, fêr bibe. 
Heger hun dixwazin ji bo zaroka we dersa zimanê welatê we 
bê dayîn, ji kerema xwe serî li birêvebiriya dibistanê bidin. 
Ew ê derfeta herî nêzîk pêşkêşî zaroka we bike. Niha dersa 
zimanê welatêjêhatî bi 13 zimanan tê dayîn. Noteke baş ya ji 
bo zimanê welatêjêhatî dikare di pêşerojê de notek nebaş ya 
dersek dinê ya zimanek biyanî bibe. Beşdariya dersa zimanê 
welatêjêhatî azad e.

Dersa olî 
Lı  gelek Dıbistananda dersa olî ya evangelîst û katolîk weka 
dersek nîzamî tê dayîn. Le disa dı gelek Dıbistanda ev dersen Oli, 
evangelîst û katolîk weki ders mecburi dıdın Zarokan. Halweha 
eger hünn ji bo zaroka xwe dersa îsalmê 
bixwazin, zaroka we dikare beşdarî dersa zimanê welatêjêhatî 
jêhatî bibe ku tê de dersa ilmê îslamê jî tê dayîn. Bes, serba wi, 
hün dıkaren, jı Idara Dıbistane malumat bıdrın.  Lı gel vê derfetê 
li hin dibistanan jî dersa îslamê weka dersek bi serê xwe bi 
zimanê Almanî tê dayîn. 
Dîsa li Kolnê, li dibistanek serate di çarçoveya dersa zimanê 
welatêjêhatî jêhatî de dersa olî ya ortodoks-yûnanî jî tê dayîn.

Îmkana Fêrbûna Ziman Îmkana Fêrbûna Ziman
Dersa olî



Kitêbên Dersan, Materyalên Fêrbûnê
Beşek ji mesrefê kitêbên dersan û materyalên fêrbûnê para 
dê û bava ye. Hun dikarin ji vê parê werin azadkirin heger 
hun alîkariya sosyal, yan jî li gora qanûna Hartz IV, yan jî li gora 
qanûna îlticayê û yan jî alîkari ji bo ciwanan werdigrin. Di rewşek 
weha de ji kerema xwe re belgeyek aktuel ragihînin dibistanê.  
Ev jı daira Sosyale bıstinen u bıxwazin.

Nîzama Dibistanê
Heger rojane gelek zarok û navser (mezin) li cîhekî werin rû û gel 
hev, ji bo aramî û tev ji hev dilxweş bin, hin qaîde pêwist in. 
Ji bo vê yekê jî di her dibistanê de nîzamnameyek taybet heye 
ku ji aliyê hemû aliyan; mamsoteyan, xwendekaran û dê û ba-
van hatiye pejirandin.

Di vê derbarê de jî tiştên divê hun zanibin ev in:

| Maf û Wezîfe 
Ji bo xwendekaran maf e; ders bo wan bê dayîn, derbarê rewşa 
wan de agahî bê dayîn, bişêwirin, ramanên xwe bibêjin, bibin 
xwediyê nasnameya xwendekaran, û ji bo pirsên xwe bersîvek 
bibîhisin. Ji bo xwendekaran wazîfe ye ku nîzamî û di wextê de 
beşdarî dersan bibin û li gora nîzamname û qaîdeyên dibistanê 
tev bigerin.

| Uzir 
Heger zaroka we rojekê ji sebebê nexweşiyê nikaribe biçe dibi-
stanê, hun mecbur in bi lez dibistanê ji vê yekê agahdar bikin. 
Piştî ku zarok careka dinê bikaribe biçe dibistanê, pêwist e hun 
sebebê neçûna wî ya dibistanê niviskî ragihînin dibistanê. 

| Îzin 
Di rewşên taybet de bi şertê ku sebeb bê nîşandan, dikare her 
nîvsal du roj ji bo zarok îzin bê dayîn. Rasterast beriya û piştî 
tatîlan îzin nemumkin e.

Kitêbên Dersan, Materyalên Fêrbûnê Nîzama Dibistanê



Civîna dê û bavan û roja axavtinê bi dê û bavan re 
Mamostê/mamosta sinifê bi kêmayî salê carekê dê û bavan ji bo 
civîna dê û bavan divexwîne. Bi beşdariya civînên weha fersenda 
dê û bavan çê dibe ku derbarê dersan de û rewşa sinifa zaroka 
xwe pirs ji mamoste/mamosta zaroka xwe bikin û mamoste/
mamosta qenc nas bikin.

Her dibistan bi kêmayî her nîvsalê carekê dê û bavan ji bo roja 
axavtinê bi dê û bavan re, dê û bavan divexwîne dibsitanê. Di 
vê rojê de fersend çê dibe ku dê û bav di nava ewlehiyê de bi 
mamosteyê/mamosteya zaroka xwe re biaxivin.

Beşdarî û tesîra dê û bav 
Hun dikarin weka dê û bav beşdarî pêvajoya biryarên derbarê 
dibistanê bibin, heger hun tevî xebatên van saziyan bibin:

| Konferansa Sinifê 
Endamên Konferansa sinifê mamsoteyên di vê sinifê de ders 
didin, in. Nûnerên dê û bavan (serok yan jî seroka hevgirtina dê 
û bavan ya sinifê û nûnerek dinê) bi dengê xwe yê şêwirmendî 
peryodîk beşdarî runiştinên vê Konferansê dibin.

| Hevgirtina dê û bavan ya sinifê  
Endamê hevgirtina dê û bavan ya sinifê , dê û bavên zarokên di 
sinifê de ne. Ew li ser berjewendiyên sinifê bi hev dişêwirin. Ew 
serok/seroka û cîgirê wan yên ku dê di çarçoveya Konferansên 
sinifê û Hevgirtina dê û bavan ya dibistanê, berjewendiyên sinifê 
temsîl bikin û biparêzin, hildibijêrin. 
Hevkariya dê û bavan ya sinifê ji bo ku der barê karûbarê sinifê 
bi hev bişêwirin, dê û bavên zarokên diçin heman sinifê, weka 
qaîde her nîvsalê carekê dicive. Di yekemîn civîna salê de her 
du serokên xwe yên ku dê berjewendiyên sinifê di çarçoveya 
Konferansa sinifê de temsîl bikin û bi dengê xwe wan biparêzin, 
tên hilbijartin.

| Konferansa Dibistanê 
Di Konferansa dibistanê de ku platforma herî payebilind ya 
dibistanê ye, mamoste û dê û bav weka hev tên temsîlkirin. 
Konferansa dibistanê der barê gelek karên dibistanê de biryaran 
werdigre. Weka mînak Konferansa dibistanê biryar dide, dê di 
hefeteyekê de 5 yan jî 6 rojan ders bê dayîn.

| Hevgirtina dê û bavan ya dibistanê 
Serokên hevgirtinên sinifan di vir de tên temsîlkirin. Ew, nûnerên 
dê û bavan ji bo Konferansa Dibistanê hildibijêre û li ser mijarên 
dibistanê dişêwire.

| Komela piştgiriyê 
Li gelek dibistanan dê û bavên xwendekaran Komela piştgiriyê 
ava kirine. Endamên Komela piştgiriyê paca endametiya xwe 
didin û dikarin alîkariya pere jî bigirin. Bi vî pereyî li ba hin karên 
taybet yên dibistanê yên weka şahiyên dibistanê û seyranan 
alîkarî tê kirin.

Civîna dê û bavan û roja axavtinê bi dê û bavan re
Beşdarî û tesîra dê û bav

Beşdarî û tesîra dê û bav

